CAPÍTULO SEGUNDO: ÓRGANOS COLEXIADOS.

Sección Segunda: Consello Escolar.

Artigo 53º.- Consello Escolar.

O Cosello Escolar é o máximo órgano de participación do toda a Comunidade Educativa do Centro. A súa competencia exténdese a totalidade das ensinanzas regradas de réxime xeral impartidas no Centro.

Artigo 54º.- Composición.

O consello Escolar está formado por:

a).- Tres representantes da Entidade Titular do Centro.

b).- O Director Pedagóxico.

c).- Catro representantes dos profesores.

d).- Catro representantes dos pais.

e).- Dous representantes dos alumnos a partir de 11 de ESO.

f).- Un representante do persoal de administración e servicios.

Artigo 55º.- Elección, designación e vacantes.

1.- A elección e nomeamento dos representantes dos profesores, dos pais, dos alumnos e do persoal de administración e servicios no Consello Escolar e a cobertura provisional de vacantes de ditos representantes, realizaráse segundo a normativa vixente.

2.- A Asociación de Pais poderá designar un dos representantes dos pais de niveis concertados.

Artigo 56º.- Competencias.

Son competencias do Consello Escolar:

a).- Participar na elaboración e aplicación do Proxecto Educativo do Centro.

b).- Aprobar, a proposta do Director Xeral, o Regulamento de Réxime Interior do Centro.

c).- Aprobar e avalia-la Programación Xeral Anual do Centro.

d).- Aprobar, a proposta do Director Xeral, o presuposto do Centro e a Rendición Anual de Contas.

e).- Intervir na designación e cese do Director Pedagóxico de acordo co previsto nos artigos 42 e 43 do presente Regulamento.

f).- Intervir na selección e despido do profesorado de acordo co disposto no artigo 60 da Lei 8/1985, de 3 de xullo, e no artigo 16 do presente Regulamento.

g).- Garanti-lo cumprimento das normas xerais sobre a admisión de alumnos.

h).- Aproba-las correccións ós alumnos para restaura-la convivencia no caso de alteracións da mesma de carácter grave.

i).- Elabora-las directrices para a programación e desenrolo das actividades escolares complementarias, actividades extraescolares e servicios escolares.

l).- Propoñer, no seu caso, a Administración a autorización para establecer percepcións ós pais dos alumnos pola realización de actividades escolares complementarias nos niveis concertados.

m).- Aprobar, no seu caso, a proposta do Director Xeral, as aportacións dos pais dos alumnos para a realización de actividades extraescolares, e os servicios escolares en niveis concertados.

n).- Establece-los criterios sobre a participación do Centro en actividades culturais, deportivas e recreativas, así como naquelas accións asistenciais ás que o Centro puidera presta-la súa colaboración.

ñ).- Establecer relacións de colaboración con outros Centros con fins culturais e educativos.

o).- Supervisa-la marcha xeral do Centro nos aspectos administrativos e docentes.
Artigo 57º.- Réxime de funcionamento.

O funcionamento do Consello Escolar rexiráse polas seguintes normas:

1.- As reunións do Consello Escoalar serán convocadas conxuntamente polo Director Xeral e os Directores Pedagóxicos. Preside o Consello o Director Xeral. A convocatoria realizaráse, ó menos, con oito días de antelación e irá acompañada da orde do día. Cando a urxencia do caso o requira, aconvocatoria poderá realizarse con vintecatro horas de antelación.

2.- O Cosello Escolar reuniráse ordinariamente tres veces ó ano con cada un dos trimestres do curso académico. Con carácter extraordinario reuniráse a iniciativa do Presidente, á súa instancia ou a solicitude da Entidade Titular ou de, ó menos, a metade dos membros do Consello.

3.- Os membros do Consello Escolar renovaránse por metades cada dous anos. As vacantes que se produzan con anterioridade ó remate do prazo do mandato cubriránse tendo en conta, no seu caso, o previsto no artigo 55.1 do presente Regulamento. Neste suposto o sustituto seráo polo restante tempo de mandato do sustituído.

4.- O Consello Escolar quedará validamente constituído cando asistan á reunión a metade máis un dos seus compoñentes.

5.- Ás deliberacións do Consello Escolar poderán ser convocados polo Presidente, con voz pero sen voto, os demais órganos unipersoais e a quelas persoas das que o seu informe ou asesoramento se estime oportuno.

6.- Os acordos deberán adoptarse, ó menos, polo voto favorable da metade máis un dos presentes, salvo que, para determinados asuntos, sexa esixida outra maioría. En caso de empate o voto do Presidente será dirimente.

7.- Tódolos membros, terán dereito a formular votos particulares e a que quede constancia dos mesmos nas actas.

8.- As votacións serán secretas cando se refiran a persoas ou o solicite un tercio dos asistentes con dereito a voto. No caso de votacións secretas que afecten a materias sinaladas no artigo 56.3, o Presidente do Consello Escolar articulará un procedemento para acreditar que se cumpre o indicado en dito artigo.

9.- Tódolos asistentes gardarán reserva e discreción dos asuntos tratados.

10.- O Secretario do Consello Escolar será nomeado polo propio Consello Escolar. De tódalas reunións o Secretario levantará acta, quedando a salvo o dereito a formular e esixir, na seguinte reunión, as correcións que procedan. Unha vez aprobada será suscrita polo Secretario que dará fe co visto e prace do Presidente.

11.- A inasistencia dos membros do Consello Escolar ás reunións do mesmo deberá ser xustificada ante o Presidente.

12.- De común acordo entre o Director Xeral e o Cosello Escolar poderánse constituír Comisións coa composición, competencias, duración e réxime de funcionamento que se determine no acordo de creación.

13.- Os representantes dos alumnos no Consello Escolar participarán en tódalas deliberacións do mesmo  excepto nas relativas a disignación e cese do Director Pedagóxico e na elección e despido do profesorado.

